
Komentet e Grupit për Studime Juridike dhe Politike (GLPS) lidhur me Projekt rregulloren (Qrk) - Nr. 00/2021 për Organizmin e Brendshëm dhe Sistematizimin e Vendeve të Punës në Institutin e Kosovës për Administratë Publike (IKAP)
	Komentet

	Komenti 1: Fillimisht, kjo rregullore nuk përmban elementet siç janë përcaktuar në nenin 28, paragrafi 1 të Ligjin Nr. 06/L -113 për organizimin dhe funksionimin e administratës shtetërore dhe të agjencive të pavarura (LOFASHAP). Më konkretisht mungon organogrami i detajuar që përfshin klasën e secilës pozitë të punës dhe grupin e çdo pozite të kategorisë profesionale sipas shtojcës 1 e cila është pjesë përbërëse e Rregullores (QRK) Nr. 01/2020 për Standardet e Organizimit të Brendshëm, Sistematizimin e Vendeve të Punës dhe Bashkëpunimin në Institucionet e Administratës Shtetërore dhe Agjencitë e Pavarura. Mungon misioni i secilës njësi e që në këtë rast ekziston vetëm tek departamentet po jo edhe tek divizionet. Këto mungesa, sidomos pjesa e shtojcës ku duhet të paraqiten klasat dhe grupet janë parakushte për të treguar në mënyrë të qartë secilin lloj dhe nivel të punës, por edhe për plotësimin e tyre kur të njëjtat mbesin të lira.



	Komenti 2: Po të shikohet me kujdes, organizimi në dy departamente më shumë është bërë duke ndarë të vetmin funksion e që është ofrimi i trajnimit. Është e pa argumentueshme pse të bëhet ndarja e hartimit të trajnimeve në një departament ndërsa organizimi i trajnimeve në një departament tjetër. 



	Komenti 3: Gjatë   përshkrimit   të   strukturave   (   departamentit   dhe   divizionit)   më   shumë   i

kushtohet kujdes përgjegjësive teknike se atyre që i jepen IKAP me legjislacionin e administratës

publike. P.sh nuk dihet se e cilës njësi është detyra e ofrimit të trajnimeve të obligushme dhe

trajnimeve të tjera që kërkohen e ligjin e zyrtarëve publik

	Komenti 4: Mungon sistemi i delegimit të përgjegjësive kur IKAP vendos në procedure administrative ashtu siç përcaktohet në nenin 26 të Ligjit Nr. 05/L-031 për procedurën e përgjithshme administrative. Përveç që është shkelje ligjore, centralizimi i të gjithë vendimmarrjes tek Drejtori i Përgjithshëm nuk është i përshtatshëm dhe e shndërron të njëjtin në një menaxher për zgjidhjen e problemeve ditore dhe logjistike sesa në orientimin strategjik të IKAP.






